
هەولێرییەكان چاویان لە جامی چوارەمە
هەرچەندە یانەی هەولێر لە وەرزی ئەمساڵدا بە قەیرانێكی دارایی 
تێپەڕ دەبێت و هیچ پاڵپشتێكی نەكراوە، بەڵام توانی ئەنجامی باش 
لە خولی بژاردەی عێراق و جامی یەكێتی ئاسیا بە دەستبهێنێت و 
لە یارییەكی ئەمڕۆدا چاوەڕوان دەكرێت زیاتر لە 50 هەزار هاندەر 
ل������ە نێو یاریگە ئامادە بن و زۆربەی������ان هانی یانەی زەورا دەدەن و 
هەندێك لە هاندەرانی هەولێر بەڵێنیان داوە بچنە ش������اری بەغداد بۆ 
ئەوەی هانی ش������ێرەكانی قەڵای زەرد بدەن، ب������ۆ ئەوەی بتوانن بۆ 
جاری چوارەم جامەكە بگەڕێنن������ەوە هەولێری پایتەختی هەرێمی 

كوردستان.
هەولێر لە پێشەنگی كۆمەڵەی یەكەمە و زەورا لە پێشەنگی 

كۆمەڵەی دووەمە
یانەی هەولێر لە كۆمەڵ������ەی یەكەم بوو، توانی پلەی یەكەم بۆ 
خۆی مس������ۆگەر بكات دوای كۆكردنەوەی 56 خاڵ دوای ئەوەی 
توانی لە 17 یاری س������ەركەوتن بە دەستبهێنێت و 5 یاری یەكسان 
بوو و 3 یاری تووشی دۆران هات و یاریزانانی هەولێر توانیان 54 

گۆڵ تۆمار بكەن و 20 گۆڵ لە یانەی هەولێر تۆمار كراوە.

لە بەرانبەردا یانەی زەورا لە پێش������ەنگی كۆمەڵەی دووەم دێت 
ب������ە كۆكردن������ەوەی 62 خاڵ كاتێك لە 19 یاری س������ەركەوتنی بە 
دەس������تهێنا و لە 5 یاری یەكس������انبوو و لە 2 یاری تووشی دۆڕان 
هات، یاریزانانی یانەی زەورا توانیان 45 گۆڵ تۆمار بكەن و 15 

گۆڵی لێ تۆمار كرا.
لوئەی گۆڵكاری خولی عێراق

یاریزانی هێرش������بەری یانەی هەولێر لوئەی سەڵاح لە پێشەنگی 
گۆڵكاران������ی خولەكە دێت دوای ئ������ەوەی توانی 18 گۆڵ تۆمار 
بكات و بە جیاوازی 5 گۆڵ لەگەڵ یاریزانی هێڵی هێرش������بەری 
یان������ەی قوە جەوییە ئەمج������ەد رازی، كە 13 گۆڵی تۆمار كردووە 
و لە پلەی س������ێیەمی ریزبەندی گۆڵكاران یاریزانی یانەی هەولێر 
مەه������دی كەریم بە تۆمار كردن������ی 12 گۆڵ دێت.بەمەش لوئەی 

سەڵاح بەفەرمی بووە گۆڵكاری خولی عێراق بە بێ ركابەر.
مێژووی یارییەكانی هەولێر و زەورا

یان������ەی هەولێر و زەورا لە مێژووی یارییەكانی خولەكانی عێراق 
تا ئێس������تا 28 یارییان ئەنج������ام داوە، یان������ەی زەورا لە 20 یاری 
س������ەركەوتنی بە دەستهێناوە و یانەی 
لە 4 یاری سەركەوتنی 

ئەمڕۆ هەولێر رووبەڕووی زەورا دەبێتەوە
ئەمڕۆ دووشەممە كاتژمێر 9ی شەو لە یاریگەی گەڵ لە شاری بەغدا یاری كۆتایی خولی بژاردەی عێراق بۆ تۆپی پێی 
ل������ە نێ������وان هەردوو یانەی هەولێر و زەورا ئەنجام دەدرێت، دوای ئەوەی یانەی هەولێر توانی لە كۆمەڵەی یەكەم پلەی یەكەم بە 

دەستبهێنێت و یانەی زەورا لە كۆمەڵەی دووەم پلەی یەكەمی بە دەستهێنا.
ئا: رێبین رەمزی

بە دەستهێناوە و هەردوو یانە لە 4 یاری یەكسانبوونە.
یەكەم یاری نێوان هەردوو یانە لە س������اڵی )87-88( بوو كاتێك 
یانەی زەورا توانی بە ئەنجامی گۆڵێكی بێ بەرانبەر سەركەوتن بە 
دەستبهێنێت. دواین یاری لە نێوان هەردوو یانە لە ساڵی )2009-
2010( بوو، كاتێك هەردوو یانە لە یاری پلەی س������ێیەم و چوارەم 
رووبەڕووی یەكتر بوون������ەوە و یانەی زەورا بە ئەنجامی دوو گۆڵ 

بەرانبەر گۆڵێك سەركەوتنی بە دەستهێنا.
چوار ساڵە جامی عێراق هەر لە كوردستانە

لە خولی )2006-2007( تا ئێس������تا پاڵەوانی خولی عێراق هەر 
لە كوردستان بووە، كاتێك یانەی هەولێر توانی لە ساڵانی )2006-
2007، 2007-2008، 2008-2009( پلەی یەكەم بە دەستبهێنێت 
و یان������ەی دهۆك لە وەرزی )2009-2010( توانی پلەی یەكەم بە 
دەس������تبهێنێت بۆ ئەم ئەمساڵیش هەولێرییەكان هەوڵ دەدەن جامەكە 
هەر لە كوردس������تان بمینێتەوە بۆ وەرزی پێنجەم لەسەر یەكدی بۆیە 
جەماوەری كوردستان هەموو لە پش������ت یاریزانانی یانەی هەولێرن 
لەم یارییە بۆ ئەوەی بتوانن دەستكەوتێكی تر بۆ كوردستان تۆمار 

بكەن.
شێوازی یاریكردنی یانەی زەورا

یانەی زەورا لە یارییەكانی خولی عێراق بۆ وەرزی ئەمساڵ پشت 
بە یاریزانەكانی باڵەكان دەبەستێت بە تایبەتی یاریزانان حەیدەر سەباح 
و سامر سەعید و لە هێڵی هێرشبەر، هەریەكە لە هیشام محەمەد و 

عەلی سەعد مەترسییەكی تەواو لەسەر یاریزانانی هێڵی 
بەرگری دروست دەكەن و لە هێڵی ناوەڕاست یاریزانان 
ئوس������امە عەلی و محەمەد س������ەعد رۆڵێكی باڵایان 
هەیە لە دروس������تكردنی هێرشەكانی یانەی زەورا و 
هەروەها یاریزانانی یانەی زەورا، پش������ت بە لێدان لە 

دەرەوەی ناوچەی سزا دەبەستن و هەروەها یانەی زەورا 
لە لێدانی راس������تەوخۆ چەندین یاریزانی بە توانای 

هەی������ە و لە زۆرەب������ەی یارییەكان بە 
سەركەوتنی  راستەوخۆ  لێدانەكانی 

بە دەستهێناوە.

پاستۆری..
 بەنرخترین یاریزانە لە خولی فەرەنسا

رۆنالدینهۆ بە هیوای 
گەڕانەوەیە بۆ سامبا

یانەی پاریس س������ان جێرمانی فەرەنس������ی بە فەرمی بۆندێكی لە گ������ەڵ یاریزانی لاوی 
ئەرژەنتینی خافێر پاس������تۆری تەمەن 22 س������اڵ، بۆ ماوەی پێنج وەرز بەرامبەر بە 43 ملیۆن 
یۆرۆ مۆركرد، بەمەش پاستۆری دەبێتە بەنرخترین یاریزان لە مێژووی خولی فەرەنسا، پاستۆری 
لە وەرزی رابردوو 35 یاری لەگەڵ یانەی پالێرمۆی ئیتاڵی ئەنجام داوەو 11 گۆڵی تۆماركردووە، 
پێش������تریش ل������ە یانەكانی تالیریس و هۆریكان ل������ە ئەرژەنتین و پالێرمۆ ل������ە وەرزی 2009 وە یاری 

كردووە.
پاس������تۆری هۆكارەكانی پەیوەندیكردنی بە یانەی پاریس س������ان جێرمان روونك������ردەوەو گوتی: چەند 
هۆكارێك هەن گرینگترینیان، ئەم یانەیەیە كە لەگەڵ ئاواتەكانم دەگونجێ و دەتوانم زۆرترین ژمارەی یاری 
ئەنجام بدەم، ئەگەر پەیوەندییم بە یانەی چێلس������ی یان یانەیەكی گەورە بكردایە ئەوە زۆربە كاتەكان لە هێلی 

یەدەگ دەبووم ئەوەش یارمەتیم نادات لە نیشاندانی تواناكانم.
پاس������تۆری بەڵێنی بە هاندەرانی یانەی س������ان جێرمان دا كە هەوڵ بدات لە بەدەستهێنانی هەردوو نازناوی خول 
و جامی فەرەنس������ا لە وەرزی تازە، كە لە رۆژی 6-8 -2011 یارییەكانی 
دەستی پێكرد و یانەكەی لە یەكەم یاریدا بەرامبەر لۆریان بە گۆڵێكی 

بێ بەرامبەر دۆڕا.

یاریزانی یانەی فلامینگ������ۆ رۆنالدینهۆ جاریكی دیكە هیوای 
ئەوەی خواس������ت بگەڕێتەوە ریزی هەڵب������ژاردەی بەڕازیل و ئامادەیی 
خۆی نیش������اندا لە ژێر فەرمانەكانی راهێنەری هەڵبژاردەی سامبا مانۆ 
مینیزی������س بێ������ت، رۆنالدینهۆ كە دوا یاری خۆی لەگ������ەڵ بەڕازیل لە 
مانگی نۆڤەمب������ەری رابردوو بەرامبەر ئەرژەنتی������ن ئەنجامدا، گوتی: 
ئامانجی من ئەوەیە باشترین ئاست لە گەڵ یانەی فلامینگۆ پێشكەش 
بك������ەم و ئەگەر راهێنەری بەڕازیل بانگهێش������تم بكات ئەوە من ئامادەم، 
من خەون بەو كاتەوە دەبینم كە دەگەڕێمەوە ریزی هەڵبژاردەی س������امبا، 
من ئاستی جەس������تەییم زۆر باشە، تا مۆندیالی 2014 لەوانەیە زۆر 

گۆڕانكاری رووبدات هیوادارم بەشداری مۆندیال بكەم.
رۆنالدینهۆ تەمەنی 31 س������اڵە و لەس������ەرەتای ساڵی 2011 
گەڕای������ەوە یان������ەی فلامینگۆ ب������ە هیوای بەش������داریكردن لە 
مۆندیالی بەرازیل 2014، پێش������تریش لە یانەكانی پاریس سان 
جێرمان و بەرشلۆنە و میلان یاری كردووە و لە مۆندیالەكانی 
2002 و 2006 بەش������داریكردووە و نازناوەكان������ی مۆندیالی 
2002 و جامی كیشوەرەكانی 2005 و كوپا ئەمریكای 1999 
ی لەگەڵ بەڕازیل بەدەس������ت هێناوە، لە ساڵانی 2005 و 2006 

خەڵاتی باشترین یاریزانی جیهانی وەرگرتووە.

ئامادەكردنی ئەم دوو لاپەڕەیە: سالار جەلال

مانچستەر سیتی 
مانەوەی جۆ هارت مسۆگەر دەكات

پێكهاتەی خەونەكان بۆ شكست پێهێنانی بەرشلۆنە

یانەی مانچس������تەر سیتی س������ێیەمی خولی ئینگلتەرا لە وەرزی 
رابردوو داهاتووی گۆڵچی جۆ هارت یەكلاكردەوە بە درێژكردنەوەی 
بۆندەكەی بۆ ماوەی پێنج س������اڵی دیكە، بەپێی بۆندە تازەكە هارت 

تا س������اڵی 2016 لە یاریگای سیتی ئۆف مانچستەر 
ستادیۆم بەردەوام دەبێت .

لە دوای واژۆكردن������ی بۆندە تازەكەی، جۆ 
هارت ل������ە لێدوانێكیدا ب������ۆ ماڵپەری فەرمی 
یانەی مان سیتی گوتی: بێگومان من ئێستا 
زۆر خۆش������حاڵم ل������ە دوای ئەم بۆن������دە تازەیە، 
كاتەكە زۆر گونجاوە بۆ مانەوە لەگەڵ یانەی 

مانچستەر سیتی.
هەروەه������ا ه������ارت گوتی: م������ن بەهیچ 
ش������ێوەیەك بیرم لە یانەیەكی دوور لە یانەی 
مانچستەر س������یتی نەكردۆتەوە چونكە وا 
هەس������ت دەكەم لە ماڵی خۆمم، ئێس������تا 

هەست دەكەم یاریزانێكی شایستەم بۆ 
مانەوە لە یانەی مان س������یتی بۆ 

ماوەی پێنج ساڵی دیكە.
ش������ایانی باس������ە ج������ۆ هارت 
ك������ە لە هەمان كات������دا گۆڵچی 
لە  ئینگلتەرای������ە  هەڵب������ژاردەی 

وەرزی رابردوو بە باش������ترین گۆڵچی 
خولی یانە نایابەكانی ئینگلتەرا دەست نیشانكرا 

دوای ئەوەی ئاستێكی بەرزی پێشكەشكرد.

وا دیارە یانەی بەرشلۆنە بۆتە بەربەستێكی گەورە لە بەردەم یانەكانی 
ئەوروپا و شكس������ت پێهێنان������ی ئەم یانەیە كارێك������ی زەحمەتە، تەنانەت 
رۆژنامەكانی������ش هەوڵدەدەن ب������ۆ ئەم مەبەس������تە، رۆژنامەی گاردیانی 
بەریتان������ی پێكهاتەیەكی لە 11 یاریزان 
دەست نیش������ان كردووە و ناوی لێناوە 
پێكهات������ەی خەونەكان بۆ بردنەوە لە 

بەرشلۆنە.
لە  یاریزانانەی  ئ������ەم  پێكهاتەكە 
گۆڵچی  پیتەر چیك  خۆگرتبوو، 
یانەی چێلسی و هەڵبژاردەی 
چیك، س������ێرجۆ رامۆسی 

ئیسپانی بەرگریكاری لای راس������ت، هەردوو یاریزانی بەرازیلی لۆسیۆ 
و یاریزانی بەلژیكی كۆمبانی لە ناوەڕاس������تی بەرگری، ئاشلی كۆلی 

ئینگلیزی بەرگریكاری لای چەپ.
لە هێڵی ناوەڕاس������ت یاریزان������ان خافێر زانێتی 

ئەرژەنتینی و س������تیڤن جیراردی ئینگلیزی 
و  هۆڵەن������دی  ش������نایدەری  ویس������لی  و 
كریس������تیانۆی پورتوگالی یاری بكەن، 
هێرش������بەرانیش هەر یەك ل������ە یاریزانان 
كارلۆس تیڤێ������زی ئەرژەنتینی و وێین 
رونی ئینگلیزی بە یەكەوە یاری بكەن.

ل������ە ب������ارەگای یەكێت������ی تۆپی پێی كوردس������تان 
لە ش������اری هەولێر بە ئامادە بوونی س������ەفین كانەبی 
س������ەرۆكی یەكێتی تۆپی پێی كوردستان و ئەندامانی 
یەكێتییەكە ونوێنەری 14 یانەی بەشدار بووی خولی 
نایابی كوردستان، تیروپشكی خولی نایابی كوردستان 
ب������ۆ وەرزی 2011-2012 ئەنجامدرا، لە س������ەرەتای 
تیروپشكەكە سەفین كانەبی وتەیەكی پێشكەش كرد، 
باس������ی گرنگی خولی كوردستانی و پێشكەوتنی ئەم 
خولەی كرد و چۆنییەت������ی بەڕێوەچوونی خولەكەی 
كرد،لە كۆتاییدا سەفین كانەبی موژدەی بە یانەكانی 
كوردستاندا، كە هەر تیپێك لە هەرئاستێك لە خولەكانی 
كوردس������تان پلەی یەكەمی بەدەس������ت هێنا 30 هەزار 
دۆلاری بۆس������ەرف دەكرێت بۆ ئەنجامدانی كەمپێكی 

مەشقی لە دەرەوەی وڵات.

بڕیاریش������ە یارییەكانی خولی نایابی كوردستان لە 
)8-9( دەس������تپێبكات و خولی لاوان لە )9-9( دەست 

پێبكات.
خشتەی یارییەكانی هەفتەی یەكەمی خولی 

نایابی كوردستان
زاخ������ۆ- س������ەوڕە-نەورۆز،  شێروانە-س������لێمانی، 
پێش������مەرگەی س������لێمانی، ئارارات-زێرەڤانی، هەڵۆ-
هەولێر، بروس������ك –كەركووك، پێشمەرگەی هەولێر – 

هەندرێن.
خشتەی یارییەكانی هەفتەی یەكەمی خولی 

لاوان.
پێش������مەرگەی هەولێر-هەندرێن، شێروانە-سلێمانی، 
سەوڕە-نەورۆز، زاخۆ-پێشمەرگەی سلێمانی، ئارارات-

زێرەڤانی، هەڵۆ-هەولێر، بروسك –كەركووك.

دوای ئ������ەوەی یان������ەی دهۆك ل������ەم وەرزەدا 
یارییەكانی  لە  ئەنجامێكی شایس������تە  نەیتوانی 
خولی ب������ژاردەی عێراق������ی بەدەس������ت بهێنێت، 
یانەی دهۆك ش������اندێك بۆ شاری بەغدا نارد بۆ 

مۆركردنی گرێبەست لەگەڵ یاریزانان.
لە لێدوانێكیدا سەعید ئەحمەد سەرپەرشتیاری 
تۆپی پێی یانەی ده������ۆك گوتی: ئێمە ماوەی 
چەند رۆژێكە لە ش������اری بەغداین لەسەر داوای 

گرێبەس������تمان  ژمارەیەك  یانەكەم������ان  ڕاهێنەری 
مۆركردوە لەگەڵ هەریەك لە یاریزانان )حوس������ێن 
كەریم، فەیس������ەل جاس������م، عەلا گاتع گۆڵچی لە 
یانەی نەجەف، عەلی عەبد زیاب لە یانەی نەفتی 
میس������ان، ئوس������امە عەلی لە یانەی زەورا، عەلی 
بەهجەت لە یانەی كەرخ، موراد گەردی لە یانەی 
تیلال������ی یەمەنی، حەیدەر رەع������د گۆڵچی یانەی 
كەرخ، ئەنەس حاجی لە یانەی فەیسەلی ئوردەنی، 

بورها صهیونی یانەی جەیش س������وری، یاریزانی 
پیشەگەری ئێرانی محەمەد محەمەدیان(.

لە درێژەی قسەكانیدا سەعید ئەحمەد گوتی: 
گرێبەستەمان لەگەڵ هەریەكە لە عەلی وەهیب 
و حامد قاس������م و مەع������د ئیبراهیم مۆكردووە بۆ 
ئەوەی لە تیپەكانی خولەكانی كوردستان و لاوان 
و تازەپێگەیشتووان كار بكەن و بتوانن ئاستی ئەم 

تیپەیان بەرزبكەنەوە. 

 بەمەبەس������تی زیاتر خزمەتكردنی یاریزانانی 
پرۆگرامی  وەك������و  یانەكانی كوردس������تان  لاوانی 
س������اڵانەی خۆیان یەكێتی تۆپی پێی كوردستان 
كۆتایی بە خول������ی لاوانی یانە پل������ە یەكەكانی 
كوردس������تان هێنا، بەسەرپەرشتی یەكێتی ناوەندی 
تۆپی پێی كوردس������تان یارییەكانی خولی لاوانی 
یانەپلەیەكەكان������ی كوردس������تان كۆتایی هات، كە 
دوای ئەنجامدان������ی چەندین یاری هەردوو یانەی 
شێروانەی كەلار وسێمێڵی شاری دهۆك گەیشتنە 
یاری كۆتایی خولەكە، لەسەر یاریگەی دووەمی 
شەهید فرەنس������ۆ هەریری بە ئامادەبوونی سەفین 
كانەبی س������ەرۆكی یەكێتی تۆپی پێی كوردستان، 
یاری كۆتایی خولی لاوان لە نێوان هەردوو یانەی 
شێروانە وس������ێمێل ئەنجامدرا،لەم یارییدا كوڕانی 
ش������ێروانە توانیان ئاستێكی بەرز پێشكەش بكەن و 
یارییەكەش بەسەركەوتنی ش������ێروانە تەواو بوو بە 
ئەنجامی )4-0( گۆڵ، گۆڵەكانی یانەی شێروانە 
لە رێگای یاریزانان )هەڵۆ غەریب 2گۆڵ،سەروەت 

ئەحمەد،شوان عاسی( تۆماریان كرد.
یاریزان هەڵ������ۆ غەریبیش لە یانەی ش������ێروانە 
ب������ە گۆڵكاری خولەكە دەرچ������وو بە تۆماركردنی 

8گۆڵ.

لاوانی شێروانە بوونە 
پاڵەوانی لاوانی یانەپلە 

یەكەكانی كوردستان

تیروپشكی وەرزی نوێی خولی نایابی كوردستان 
ئەنجامدرا

یانەی دهۆك گۆڕانكارییەكی توكمەی لە تیپەكەی كردووە

س������ەفین دزەیی وەزیری پەروەردە پێش������وازی لە 
شاندی هەڵبژاردەی هەولێر بۆ یارییەكانی گۆڕەپان 
و مەیدان كرد، خەڵاتی رێزلێنانی پێشكەشكردن بە 
بۆنەی وەدەستهێنانی پلەی سێیەم لەسەر ئاستی 18 

پارێزگای عێراقدا...
ش������اندەكە پێكهاتبوو لە یاریزانانی هەڵبژاردەكە 
بە یاوەری س������ەرتیپ فاریق حەسەن سەرۆكی شاند 
و مومتاز ئەحمەد بەڕێوەبەری كارگێڕی، س������ەفین 
دزەیی دەستخۆش������ی لە هەڵبژاردەكە كرد بەبۆنەی 
وەدەستهێنانی پلەی س������ێیەم لەسەر ئاستی هەموو 
عێراقدا، وێ������ڕای وەدەس������تهێنانی چەندین میدالیا 

لەسەر ئاستی كیشوەری ئاسیا.

 وەزی������ری پەروەردە دووپاتیش������ی كردەوە، وەرزش 
لایەنێكی گرنگی پێشكەوتنی گەلانە و لە رۆژی 
ئەمڕۆمان������دا وەرزش بۆتە زمانێك������ی جیهانی بۆ 
پێناسەی گەل و نەتەوەكان، بۆیە ئەم دەستكەوتەی 
هەڵبژاردەی گۆڕەپ������ان و مەیدانی هەولێر جێگەی 
دەستخۆش������ییە. لەلایەن خۆیەوە س������ەرتیپ فاریق 
حەس������ەن بەن������اوی هەڵبژاردەكە سوپاس������ی وەزیری 
پ������ەروەردەی كردو دووپاتی كردەوە كە پێش������وازی و 
رێزلێنانی وەزیری پەروەردە زیاتر هانی هەڵبژاردەكە 
دەدات بۆ داهێنان و دەس������تكەوتی وەرزشی زیاتر لە 
بەرژەوەن������دی گەلی كوردس������تاندا، بەتایبەتیش كە 

تەواوی یاریزانان قوتابی و خوێندكارن.

بەس������ەر پەرش������تی یەكێـتی ناوەن������دی یارییە 
سیانیەكانی عێراق وبە هاوكاری یەكێـتی ناوەندی 
یارییە س������یانیەكانی كوردس������تان ل������ە دەریاچەی 
دوكانی سەر بە پارێزگای س������لێمانی پاڵەوانێتی 
یانەكانی  س������یانیەكانی  یارییە  خەڵاتی گەورەی 
عێراق ویانەكانی كوردستان و باكوور ئەنجامبدرێـت 
.لەم بارەش������ەوە س������ەر چاوەیەك لە یەكێتی یارییە 
س������یانیەكانی عێراق ئەوەی ئاشكرا كرد،كەوا ئەم 
پالەوانێتیە هەموو ساڵێك ئەنجام دەدرێـت بڕیاریشە 
ئەمڕۆ دەست پی بكات،لەدەریاچەی دوكان یارییە 

س������یانیەكانیش كە هەریەك لە یارییەكانی پاسكیل 
س������واری و مەلەوانی و ڕاكردن ل������ە خۆ دەگرێت 
.گوتیشی ماوەی پاڵەوانێتیەكەش دوو رۆژ دەخاینێ 
داوامان لەس������ەرجەم یانەكانی عێراق وكوردس������تان 
هەیە كە بەشداری ئەو پاڵەوانێتیە بكەن.گوتیشی 
پێش بین������ی دەكرێت ئەو پاڵەوانێتیە كێبڕكێی توند 
لە نێوان یاریزانان وتیپە بەشداربووەكان دوورست بێت 
.ئاماژەشی بەوە كرد كەوا یانەكانی كوردستان زۆر 
بەتوانان لەسەر ئاس������تی عێراق ویاریزانی زۆریان 

هەیە لە ئاستی هەڵبژاردەی عێراقە.

ڕاهێنەری بەڕازیلی زیكۆی 58 س������اڵ بە 
فەرم������ی بووە ڕاهێنەری هەڵب������ژاردەی عێراق 
بۆئەوەی سەرپەرشتی هەڵبژاردەی عێراق بكات.
لە یارییەكانی پاڵاوتنی ئاس������یا بۆگەیشتن بە 
جامی جیهانی ساڵی 2014لە وڵاتی بەڕازیل 
.هەرچەن������دە یەكێـت������ی تۆپی پێ������ی عێراقی 
بەفەرمی ئەوەی ئاشكرا كرد، كە زیكۆ یەكێك 
لە باش������ترین راهێنەرە بە بۆچوونی ئەوان،هەر 
بۆخۆش������یان بۆن������دی س������یدكای ڕاهێن������ەری 
ئەلمانی������ان نوی نەكردۆت������ەوە بەبیانوی ئەوەی 
كەوا لە ماوەی یەك س������اڵی رابردوو نەیتوانیوە 
هی������چ دەس������تكەوتێك بۆهەڵب������ژاردەی عێراق 
بەدەس������ت بهێنی،یەكێـتی تۆپی پێی عێراقیش 

لە رێگای بری������كاری ڕاهێنەر زیكۆ لە وڵاتی 
ئەردەن لەگ������ەڵ س������ەرۆكی یەكێتیەكە ناجی 
حمود قسەی كۆتایان كردووە زیكۆ لە ئێستادا 
مەش������قی هەڵبژاردەی عێراقی لە ئەس������تۆیە 
وبۆئەوەی هەڵبژاردەی عێراق بگەینێتە جامی 
جیهان������ی 2014ی بەڕازیل .ئەوەی ش������ایەنی 
باس ك������ردن بێـت،زیكۆ ناوی ت������ەواوی ئەرس 
ئەنتۆنیس كیومبرا ناس������راوە بەزیكۆ ولە ساڵی 
1953لەدایكب������ووە لە س������اڵی 1994وازی لە 
س������اڵی 1998یاریدەدەری  لە  یاریكردن هێناوە 
راهێنەری بەناوبانگ������ی بەرازیلی زاگالۆ بووە 
كە سەرپەرش������تی هەڵبژاردەی بەڕازیل بووە،لە 
س������اڵی 2002 بۆتە ڕاهێن������ەری هەڵبژاردەی 
ژاپۆن وجامی ئاس������یای 2004بەدەست هێناوە 
بۆ ژاپۆن،ژاپۆن������ی گەیاندۆتە جامی جیهانی 
مەشقی  2007-2008ئەركی  ساڵی  2006،لە 
یانەی فەناربەخچەی توركی لە ئەس������تۆ بووە 
یانەكەشی گەیاندۆتە یارییەكانی چوار گۆشەی 
زێڕێن لە ژیانی وەرزشیشی 831گۆڵێ تۆمار 
كردووە ل������ە گەڵ چەندین یاریزانی بەناوبانگی 
بەرازیلی یاری كردوە وەكو س������وقرات وبیبیتۆ 

وبرانكۆ لە یانەی فلامینگۆ یاری كردوە .

زیكۆ سەرپەرشتی 
هەڵبژاردەی عێراق 

دەكات

وەزیری پەروەردە رێز لە هەڵبژاردەی گۆڕەپان و 
مەیدانی هەولێر دەگرێت

ئەمڕۆ پاڵەوانێـتی خەڵاتی گەورەی یارییە 
سیانیەكان دەست پی دەكات


